
Numri i lëndës: 2023:229279 

Datë: 21.12.2023 

Numri i dokumentit:     05108244 

          

 2023:259313 

 

NË EMËR TË POPULLIT 

 

GJYKATA THEMELORE NË FERIZAJ - DEPARTAMENTI I  PËRGJITHSHËM 

DIVIZIONI PENAL, me gjyqtarin e vetëm gjykuese Driton Ahmeti me pjesëmarrjen e 

praktikantes Arbenita Sejdiu, në çështjen penale kundër të pandehurit A.L., për shkak të veprës 

penale në vazhdim mbajtja në pronësi, kontroll ose posedim të paautorizuar të armëve nga neni 

366 paragrafi 1 lidhur me nenin 77 të KPRK-së, sipas aktakuzës së Prokurorisë Themelore në 

Ferizaj PP/II nr.1563/23 të datës 23.11.2023, në praninë e prokurorit të shtetit Albert Zejnullahu, 

të pandehurit A.L. dhe avokat mbrojtës i caktuar sipas detyrës zyrtare Av.Xhavit Topalli pas 

mbajtjes së shqyrtimit fillestar dhe publik më dt.15.12.2023, mori dhe publikisht shpalli, kurse 

me datë 21.12.2023 përpiloi me shkrim këtë:  

  

A K T GJ Y K I M  

  

Ndaj të pandehurit: 

1. A.L., nga babai M. dhe e ëma S. e gjinisë R., i lindur me datë ... në ... , me vendbanim 

në rrugën “...” Komuna Ferizaj, shqiptar, shtetas i Republikës së Kosovës, me profesion 

pensionet, ka të kryer shkollën fillore, i  martuar, me gjendje të mesme ekonomike, me numër 

personal: ..., mbrohet në liri-    

 

 Ë S H T Ë   F A J T O R 

Në kohë të pa vërtëtuar deri me datë 10.10.2023, në rrugën “...” në Ferizaj i pandehuri A.L. në 

raftin e një komodine në bodrumin e shtëpisë së tij ka mbajtur  një armë të gjatë (dhjetëshe), 

prodhimit Jugosllav, me numër serik ..., të cilën i pandehuri e ka poseduar pa autorizim dhe në 

kundërshtim me Ligjin mbi armët numër 05/L-022  neni 3 pika 1.1 lidhur me nenin 4, gjatë 

kontrollës të shtëpisë së tij nga ana e Policisë arma është gjetur dhe e njëjta është konfiskuar 

nga ana e policisë,- 

 

- Me të cilën ka kryer veprën penale në vazhdim mbajtja në pronësi, kontroll ose posedim 

të paautorizuar të armëve nga neni 366 paragrafi 1 lidhur me nenin 77 të KPRK-së 

 

Gjykata në aplikim të në neneve: 4, 7, 17, 21, 38, 46, 47, 48, 49, 50, 51, 69, 70, 71 dhe 

72 të KPRK-së si dhe nenit 364 dhe 452 të KPPRK-së, të pandehurin e: 

 

GJ  Y  K  O  N 

 

Të pandehurit A.L., i shqipton (cakton) dënim me burgim në kohëzgjatje prej gjashtë (6) 

muaj, i cili dënim nuk do të ekzekutohet në afatin prej një (1) viti nga dita e plotfuqishmërisë së 

këtij aktgjykimi, nuk kryen vepër të re penale.  

          Obligohet i pandehuri të paguaj paushallin gjyqësor në shumë prej 30 €uro (tridhjetë euro) 

dhe taksa në shumën prej 20 €uro, (njëzetë euro) konform nenit 36 paragrafi 3 nën paragrafi 3.1 

të Ligjit për Kompensimin e Viktimave të Krimit në afat prej 15 ditësh nga dita e 

plotfuqishmërisë së këtij aktgjykimi, nën kërcenim të përmbarimit të dhunshëm. 

 

Konform nenit 366 paragrafi 3 të KPRK-së të KONFISKOHET arma e gjatë  

(dhjetëshe), prodhimit Jugosllav, me numër serik ... e përshkruar si në dispozitivin e aktakuzës. 

 

A r s y e t i m i 

  

Prokuroria Themelore në Ferizaj me aktakuzën PP/II nr.1563/23 të datës 23.11.2023 e ka 

ngarkuar të pandehurin A.L., për shkak të veprës në vazhdim mbajtja në pronësi, kontroll ose 

posedim të paautorizuar të armëve nga neni 366 paragrafi 1 lidhur me nenin 77 të KPRK-së.  

 

Gjykata duke vepruar sipas kësaj çështje penale në bazë të nenit 236 dhe nenit 240 të 

KPPK-ës, brenda afatit të përcaktuar me ligj ka mbajtur shqyrtimin fillestar më datë 15.12.2023  

në të cilin shqyrtim ishin të pranishëm prokurori i shtetit Albert Zejnullahu, dhe i pandehuri me 

mbrojtësin e tij i caktuar sipas detyrës zyrtare Av.Xhavit Topalli.   

Pasi që gjykata e ka udhëzuar të pandehurin në kuptim të nenit 241 par.1 të KPPK-së dhe 

pasi që i pandehuri ka deklaruar se i ka kuptuar në tërësi udhëzimet e dhëna nga gjykata,  në 

pajtim me nenin 241 par.3 të KPPK-së shqyrtimi fillestar ka vazhduar me leximin e aktakuzës 

nga ana e prokurorit të shtetit dhe pasi që gjykata është bindur se i pandehuri e ka kuptuar në 

tërësi aktakuzën, duke vepruar sipas nenit 241 par. 4 të KPPK-së i ka ofruar mundësinë  që të 

deklarohet lidhur me fajësinë apo pafajësinë për veprën penale për të cilën është akuzuar, i 

pandehuri e ka pranuar fajësinë në shqyrtim fillestar.   

  

Prokurori i shtetit lidhur me pranimin e fajësisë nga ana e të pandehurit ka deklaruar se 

nuk e kundërshton pranimin e fajësisë nga i pandehuri këtë e bëri vullnetarisht pa presion dhe i 

vetëdijshëm për pasojat e pranimit, kjo ka mbështetje edhe në provat tjera materiale. Kërkoj nga 

gjykata që të njëjtin ta shpall fajtor dhe ta dënoj konform ligjit duke i pasur parasysh të gjitha 

rrethanat rënduese dhe lehtësuese ashtu që në sanksionin e shqiptuar të arrihet qëllimi i dënimit, 

po ashtu konform nenit 356 paragrafi 3 arma e cekur më lartë të konfiskohet.  

 

            Mbrojtësi i të akuzuarit me autorizim Av.Xhavit Topalli, lidhur me pranimin e fajësisë 

thekson se e mbështes deklaratën e të mbrojturit tim A.L., i cili deklaroj se e pranoj se armën të 

cilën e kamë gjetur në 2003, për të cilën kurrë asnjëherë nuk e ka përdor por vetëm e ka bërë 

ruajtjen e saj si shenj nga lufta e fundit në Kosove, prandaj propozoj gjykatës që të ketë parasysh 

dhe të sjellë e një aktgjykimi i cili aktgjykim do të jetë më i butë të cilën pala e pranoj se nuk e 

ka kundërshtuar posedimin e armës e cila armë është gjendur e pa përdorur asnjëherë nga ana e 

të mbrojturit tim A.L., prandaj edhe gjykimi të jetë më i butë duke u bazuar në KPP-së. 

  

            I pandehuri lidhur me të drejtën për tu deklaruar lidhur me fajësinë apo pafajësinë për 

veprën penale për të cilën është akuzuar në shqyrtimin fillestar ka deklaruar se e pranon fajësinë 

për veprën penale që e ngarkon aktakuza, se pranimin e fajësisë e bënë në mënyrë vullnetare dhe 

se është i vetëdijshëm për pasojat që mund të vijnë si rezultat i pranimit të fajësisë, duke shtuar 

se ketë arme e kame gjetur ne fshatin ... ne vitin 2003 dhe e kam sjellë ne shtëpi dhe me nuk e 

kam përdorur, si dhe e ka lutur gjykatën që të merr parasysh të gjitha rrethanat lehtësuese dhe t’i 

shqiptojë një dënim më të butë.  

            Meqë i pandehuri e ka pranuar fajësinë, gjyqtari i vetëm gjykuese ka konstatuar se janë 

plotësuar të gjitha kërkesat e përcaktuara me dispozitën e nenit 242 par.2 të KPPK-së,  i 

pandehuri  ka kuptuar  natyrën dhe pasojat e pranimit të fajit,  pranimi është bërë vullnetarisht 

nga i pandehuri, pranimi i fajit mbështetët në faktet e çështjes që përmban aktakuza, në materialet 

e prezantuara nga prokurori i shtetit, dhe në provat materiale të cilat gjenden në shkresat e lëndës 

siç janë: raporti i oficerit i datës 10.10.2023, raporti fillestar i incidentit i datës 10.10.2023, 

deklarata e të pandehurit e dhënë në polici me datë 10.10.2023, deklarata e të pandehurit e dhënë 

në prokurori me datë 13.11.2023, vërtetimi për konfiskimin sendeve, foto – dokumentacioni.  

  

Meqenëse i pandehuri ka pranuar fajësinë e cila është në përputhje me kriteret e 

përshkruara më lartë,  gjyqtarja e vetme gjykuese konform nenit 242 par. 6 të KPPK-së,  ka 

vlerësuar se nuk është e nevojshme vërtetimi i ndonjë fakti relevant për shqiptimin e dënimit dhe 

për këtë arsye ka vazhduar me shqiptimin e dënimit.  

    

Vlerësuar nga aspekti juridik gjykata gjeti se në veprimet e të pandehurit ekzistojnë të 

gjitha tiparet objektive dhe subjektive të figurës së veprës penale në vazhdim mbajtja në pronësi, 

kontroll ose posedim të paautorizuar të armëve nga neni 366 par 1 lidhur me nenin 77 të KPRK-

së, ashtu siç është theksuar në dispozitiv të këtij aktgjykimi, të përshkruar në datën, vendin, kohën 

dhe mënyrën apo rrethanat e kryerjes.  

 

Me rastin e matjes së llojit dhe lartësisë së dënimit gjykata vlerësoi të gjitha rrethanat në 

kuptim të nenit 69 dhe 70 të KPRK-së, dhe gjeti si rrethanë veçanërisht lehtësuese se në 

shqyrtimin  fillestar i pandehuri e ka pranuar fajësinë, duke e shprehur pendimin e sinqertë dhe 

real për veprën penale të kryer, premtimin se në të ardhmen nuk do të kryej vepra të tilla penale 

ose të tjera, faktin se nuk ka qenë më parë i dënuar, për vepër penale me aktgjykim të 

plotfuqishëm, se është i moshës së vjetër - pensionist, ndërsa në rastin konkret si rrethanë 

rënduese vlerësoi shkallën e përgjegjësisë penale të pandehurit, si dhe gjykata mori parasysh 

edhe peshën e veprës penale për të cilën është akuzuar.  

  

Andaj duke marrë parasysh tërësinë e këtyre rrethanave, të pandehurit i shqiptoi dënim 

si në dispozitiv të këtij aktgjykimi, me bindjen se në rastin konkret do të arrihet qëllimi i dënimit 

në kuptim të preventivës speciale dhe asaj gjenerale, ku një dënim i tillë është adekuat dhe në 

proporcion të drejtë në raport me peshën e veprës penale, rrethanave të kryerjes së veprës penale, 

shkallën e përgjegjësisë penale dhe personalitetin e të pandehurit.   

Gjykata është kujdesur veçanërisht për kërkesën pasurore juridike të dëmtuarit si një e 

drejtë që i takon me ligj, por meqenëse e dëmtuara nuk e ka paraqitur të njëjtën të precizuar në 

shqyrtim gjyqësor, gjykata me të drejtë të njëjtin e udhëzon që kërkesën pasurore juridike ta 

realizoj në kontest civil.   

 

            Vendimi mbi shpenzimet paushallë është marr në kuptim të dispozitës së nenit 452 

paragrafi 1 lidhur me nenin 449 paragrafi 1 dhe 2 nën paragrafi 2.6 të KPPRK-së.  

            Vendimi mbi Kompensimin e Viktimave te Krimit është marrë ne kuptim te nenit 36 

paragrafi 3 nën paragrafi 3.1 të Ligjit Nr.08/L-109 për Kompensimin e Viktimave te Krimit. 

            Vendimi lidhur me konfiskimin e armës E.J.D.C. me numër serik EJK-18080264 sipas 

nenit 366 par 3 të KPRK-së si pasuri që i nënshtrohen automatikisht konfiskimit.    

 

  Në bazë të së theksuarës më lartë u vendos  si në dispozitiv të këtij aktgjykimi.   

GJYKATA THEMELORE  NË FERIZAJ   

DEPARTAMENTI I PËRGJITHSHËM    

2023:259313 me dt. 21.12.2023  

  

 Praktikantja,                                                                          Gjyqtari i vetëm gjykues,                             
  Arbenita Sejdiu                                                                                         Driton Ahmeti   

 

 

KËSHILLA JURIDIKE: Kundër këtij aktgjykimi është e lejuar ankesa, gjykatës së Apelit në 

Prishtinë në afat prej 30 ditësh  nga dita e pranimit të kopjes me shkrim të këtij aktgjykimi.  

Ankesa duhet të dorëzohet në Gjykatën Themelore në Ferizaj. 


